
Jólafundur 24. nóvember 2022 á Kaffi Lyst 
 
Fundurinn er sameiginlegur með Mý-, Beta og Nýdeild. 
 
Mættar úr Mýdeild: 
Anna, Ásdís, Björg E, Björg S, Bryndís, Dagný, Erna, Guðný, Ingileif, Jenný, Jóhanna, 
Jónína, Katrín Fjóla, Kristín Írene, Magnea,Ólöf Inga, Petrea, Sigrún Birna og Sigrún Helga.  
 

 

 

Kristín Írene formaður Mýdeildar, Aðalbjörg formaður Betadeildar og Guðbjörg formaður í 
Nýdeild bjóða konur velkomnar. 
 
Guðbjörg formaður Nýdeildar setur fund með hefðbundnum hætti og kveikir á kertunum.  
 

Orð til umhugsunar Magnea í Mýdeild flytur hugvekju um aðventuna og jólin.  
Hún gerði lífið, jólin og tilgang lífsins að umtalsefni sínu. Orðin hennar eru samantekt á spjalli 
sem hún átti við syni sína fyrir þessi jól varðandi það hvernig best sé að halda jólin. 
Mismunandi er hvað á best við hjá hverjum og einum, hverri og einni fjölskyldu. Stundum er 
erfitt að njóta þegar væntingar og kröfur eru of miklar og þá trufla þær upplifunina. Munum 
bara að það er í raun sama hvernig stendur á hjá okkur og hvar við erum stödd í lífinu, jólin 
koma samt hljóð og notaleg. Gleymum ekki að hugsa hvað veitir okkur gleði og láta það vera 
í forgrunni til að njóta hins ljúfa jólaanda. Kennum börnunum okkar að langa í það sem þau 
eiga/hafa. Notum þessi tímamót til hugsa um það sem við erum þakklát fyrir. Jólin snúast um 
þig og þína og þau koma hjá þér og þínum.  
 
Til stóð að Landssambandsforseti kæmi á þennan fund en þar sem veður hamlaði ferð 
hennar til okkar bað hún fyrir kveðju.  
 
Reynir Grétarsson matreiðslumaður á Kaffu Lyst segir frá matnum. Þetta kvöld er fyrsta 
stóra veislan í húsinu eftir að hann tók við.  
Í forrétt er brauð með salamismyrju, í aðalrétt er smálúða og  grænmeti og í desert eru 
vöfflur, ís og marengs með  kaffi. 
 

 

Kristín Jóhannsdóttir lektor í íslensku við HA talar um jólahald. 
Það var fróðlegt og skemmtilegt að hlusta á upplifun hennar af jólahaldi þar sem tveir 
menningarheimar mætast, en hún bjó í Kanada í mörg ár.  
Sú hefð sem  Kristín upplifði að geta alls ekki sleppt var ekki hangikjötið sem flestir myndu 
kannski nefna, heldur matarupplifunin á aðfangadagskvöld. Henni var eitt sinn boðið í hús á 
aðfangadagskvöld og gerði hún þá ráð fyrir matarboði en það var í raun partý með 
kartöfluflögum sem blasti við henni þegar þangað kom. Það kom henni á óvart hvað það 
truflaði hana mikið og árið eftir naut hún sín frekar ein á aðfangadagskvöld en að fara í 
partý.  
Íslendingar halda svo mikið í hefðirnar á jólunum og það er einhvern veginn þær sem mestu 
skipta.  
Hún sagði okkur einnig að Vestur - Íslendingar í Kanda upplifa jólin eins og við á 
hefðbundinn íslenskan hátt. Samvera fjölskyldunnar og gjafir skipa stóran sess svo dæmi sé 
tekið. Að hafa lifandi  jólatré er samt hefð sem þeir upplifðu í raun fyrr en við á Íslandi því 
þeir höfðu skóga allt um kring. Það má kannski segja að fyrst vorum við Íslendingar með 
dauð tré með lifandi kertum á  en nú erum við með lifandi tré með dauðum kertum á. Þegar 



vestur var komið héldu þeir fast í suma íslenska siði en tóku upp aðra nýja. Jólaskógjafir 
hafa t.d. farið og í staðinn komu sokkar á arinhillurnar sem í fóru gjafir á 
aðfangadagsmorgun.  
Að endingu las hún upp úr bréfi sem skrifuð voru á milli Vestur - Íslendinga og Íslendinga. 
Þar er á ferðinni Stefanía Þórðardóttir fædd á Nesi í Manitoba sem  sendi Soffíu Vagnsdóttur 
frænku sinni og pennavinkonu bréf. 10. febrúar 1923. Í bréfinu segir Stefanía  frá jólunum 
sínum í Kanda, frá gjöfunum, matnum og fleira.  
Það kemur svolítið á óvart hversu líkt jólahaldið var og hversu mikið að hefðum fókið tók 
með sér vestur um haf.  
 
Að þessu loknu var þessum notalega fundi slitið og slökkt á kertum. 
 

 


